
VENDIM
Nr. 71, datë 29.1.2025

PËR HEQJEN NGA FONDI PYJOR PRIVAT, NDRYSHIMIN E KATEGORISË
SË PËRDORIMIT DHE PAKËSIMIN NË VOLUM TË SIPËRFAQES PREJ 3 HA NË

EKONOMINË PYJORE “MALI I RENCIT”, TË BASHKISË LEZHË, PËR
NDËRTIMIN E OBJEKTEVE ME FUNKSION BANIMI DHE SHËRBIMI ME 1–6
KATE MBI TOKË DHE 1 KAT NËN TOKË, DHE TË OBJEKTIT ME FUNKSION
HOTELERI DHE KAZINO ME 2, 4, 6 DHE 7 KATE MBI TOKË DHEME 2 KATE

NËN TOKË, NGA SHOQËRIA “DUKAGJINI GROUP” SHPK

Në mbështetje të nenit 100 të Kushtetutës dhe të shkronjës “b”, të pikës 4, të nenit 5, të ligjit
nr. 57/2020, “Për pyjet”, me propozimin e ministrit të Turizmit dheMjedisit, Këshilli i Ministrave

VENDOSI:

1. Heqjen nga fondi pyjor privat dhe pakësimin në volum të pasurive me numrat 1016/7,
1016/8, 1017/8 dhe 1017/5, zona kadastrale 2568, Bashkia Lezhë, me sipërfaqe totale prej 3 (tre)
ha, pjesë e ngastrave nr. 61a, 62a dhe 62b të ekonomisë pyjore “Mali i Rencit”, që do të përdoret
nga shoqëria “Dukagjini Group” sh.p.k., për realizimin e projektit të ndërtimit të objekteve me
funksion banimi dhe shërbimi me 1–6 kate mbi tokë dhe 1 kat nën tokë, dhe të objektit me
funksion hoteleri dhe kazino me 2, 4, 6 dhe 7 kate mbi tokë dhe 2 kate nën tokë, sipas lejes së
zhvillimit, të miratuar me vendimin nr. 25, datë 1.8.2023, të Këshillit Kombëtar të Territorit të
Republikës së Shqipërisë.

2. Ndryshimin e kategorisë së përdorimit, nga “pyll” në “truall”, të pasurive me numrat 1016/7,
1016/8, 1017/8 dhe 1017/5, zona kadastrale 2568, pjesë e ngastrave nr. 61a, 62a dhe 62b të
ekonomisë pyjore “Mali i Rencit”, Bashkia Lezhë, sipas listës së ngastrave, të paraqitura në lidhjen
nr. 1 dhe plan-vendosjeve të hartave pyjore me koordinatat përkatëse, që i bashkëlidhen këtij
vendimi dhe janë pjesë përbërëse të tij.

3. Me hyrjen në fuqi të këtij vendimi, shoqëria “Dukagjini Group” sh.p.k., detyrohet të
rehabilitojë sipërfaqen pyjore, objekt ndërtimi, sipas planit të rehabilitimit dhe të vlerësimit të
ndikimit në mjedis (VNM) paraprak, duke pyllëzuar me fondet e veta një sipërfaqe prej 6.6 (gjashtë
pikë gjashtë) ha, në ngastrat e përcaktuara në marrëveshjen me Bashkinë Lezhë ose të paguajë
paraprakisht kostot e përllogaritura për pyllëzimin kompensues përkatës, si rezultat i ndryshimit të
destinacionit të përdorimit të fondit pyjor, sipas legjislacionit në fuqi.

4. Shoqëria “Dukagjini Group” sh.p.k. kryen pranë Drejtorisë Vendore të Agjencisë Shtetërore
të Kadastrës Lezhë veprimet për regjistrimin e sipërfaqes pyjore private, të identifikuar sipas pikës
2 të këtij vendimi, nga kategoria “pyll” në kategorinë “truall”.

5. Bashkia Lezhë kryen përditësimin në regjistrin kadastral të fondit pyjor për sipërfaqet, objekt
ndërtimi, në përputhje kërkesat e vendimit nr. 171, datë 18.3.2022, të Këshillit të Ministrave, “Për
ngritjen e bazës së të dhënave për Regjistrin Kombëtar të Fondit Pyjor dhe Regjistrin e Fondit
Kullosor, përcaktimin e strukturës, kritereve teknike për evidentimin dhe pasqyrimin e gjendjes e
të ndryshimeve, mënyrës së mbajtjes së të dhënave në nivel vendor, rajonal e qendror,
informacionit që duhet regjistruar, si dhe të afateve të përgatitjes e raportimit nga administratorët
ose pronarët e pyjeve”.

6. Drejtoria Vendore e Agjencisë Shtetërore të Kadastrës Lezhë bën ndryshimin e llojit të
pasurive në të dhënat e regjistrit kadastral për pasuritë e përcaktuara në pikën 2 të këtij vendimi.

7. NgarkohenMinistria e Turizmit dheMjedisit, Bashkia Lezhë, Agjencia Shtetërore e Kadastrës
dhe Drejtoria Vendore e Agjencisë Shtetërore të Kadastrës Lezhë për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

ZËVENDËSKRYEMINISTËR
Belinda Balluku

Lidhja nr. 1
Bashkia Lezhë

LISTA E NGASTRAVE TË FONDIT PYJOR PRIVAT, QË HIQEN PËR NDËRTIM,
OBJEKTE BANIMI, SHËRBIMI, HOTELERI DHE KAZINO

NGA SHOQËRIA “DUKAGJINI GROUP”

Nr. Nr. pasurie/ ZK ID
e pronës

Ekonomia
pyjore/kullosore

Ng./
n/ngast.

Sipërfaqja
që hiqet nga
fondi pyjor/
kullosor

ha

Kategoria
e

përdorimit

1 2 3 4 5 6 7

1 1016/7, 1016/8, ZK 2568 LE27 00 061a E.P. “Mali i Rencit” 61a 1.2 shkurre
2 1016/7, 1016/8, ZK 2568 LE27 00 062a E.P. “Mali i Rencit” 62a 1.32 cungishte
3 1017/8, 1017/5, ZK 2568 LE27 00 062b E.P. “Mali i Rencit” 62b 0.48 trungishte

